
Azərbaycan elmi ictimaiyyətinə 
ağır itki üz vermişdir. Daxili 
yanma mühərrikləri üzrə dünya 
şöhrətli azərbaycanlı alim, pro-
fessor Rafiq Mehdiyev oktyabrın 
17-də vəfat etmişdir. 
Bu acı xəbər məni də çox sarsıtdı. 
Belə ki, görkəmli ziyalı, ictimai 
xadim, professor Rafiq Mehdi-
yevlə məni uzun illər sıx dostluq 
telləri bağlayıb. Rafiq müəllimin 
çox maraqlı və zəngin elmi yara-
dıcılıq yolu olmuşdur. Mənalı hə-
yatını doğma Azərbaycanımızın 
elm və təhsilinin inkişafına sərf 
etmiş professor respublika iqtisa-
diyyatının ən mühüm sahəsi olan 
nəqliyyat kompleksinin idarəet-
mə problemlərinə dair bir çox 
elmi əsərlərin, o cümlədən mo-
noqrafiyaların, kitabların müəllifi 
olmuşdur.
 Texnika elmləri doktoru, profes-
sor Rafiq İsrafil oğlu Mehdiyev 
təkcə Azərbaycanda və MDB mə-
kanında deyil, beynəlxalq səviy-
yədə təbəqələşdirilmiş yanıcı qa-
rışıqla işləyən farkomer-məşəllə 
alışdırmalı avtomobil mühərrik-
lərinin yaradılması sahəsində ta-
nınmış alim, Azərbaycan mühər-
rikçilər elmi məktəbinin əsasını 
qoyanlardan biri idi.
1936-cı ilin dekabrında Cəbrayıl 
rayonunda doğulan R.Mehdiyev 
1958-ci ildə ozamankı Azərbay-
can Politexnik İnstitutunun (indi-
ki Azərbaycan Texniki Universi-
teti) mexanika fakültəsini bitirib, 
1964-cü ildə namizədlik, 1981-ci 
ildə indiki Sankt-Peterburq Texni-
ki Universitetində doktorluq dis-
sertasiyasını müdafiə edib. 1967-
ci ildə Daxiliyanma mühərrikləri 
və avtotraktor kafedrasının do-
senti, 1983-cü ildən professoru 
olub və həmin kafedraya uzun 
müddət rəhbərlik edib. Sonra isə 
AzTU-nun nəzdində fəaliyyət 
göstərən “Motor yanacaqları və 
ətraf mühit” ETİ-nin elmi rəhbəri 
kimi çalışıb.
Rafiq müəllim ən çətin dövrlərdə 
Azərbaycan Texniki Universite-
tinin rektoru olmuşdur. Ümu-
miyyətlə, R.Mehdiyev işlədiyi 
bütün vəzifələrə məsuliyyətlə ya
naşmışdır. Onun insanlarla çox 
sadə, səmimi münasibəti vardı. 
Elə insanların da ona məhəbbəti, 
cəmiyyətdəki nüfuzu məhz bu 

münasibətin nəticəsi idi. Təsadü-
fi deyil ki, o, vətənində, elmi icti-
maiyyət arasında həm də etibarlı 
dost və şəxsiyyət kimi tanınırdı. 
Rafiq müəllim bu hörməti elmi 
və praktik fəaliyyəti, savadına 
görə qazanmışdı. Seçdiyi elmə və 
ixtisasına sədaqəti onu əldə etdi-
yi yüksək nəticələrə gətirmişdir. 
O öz zəkası ilə istər elm sahə-
sində, istərsə də bir təşkilatçı, 
rəhbər kimi həmişə seçilmişdir. 
Tədqiqatlarının nəzərdən keçir-
dikcə professorun elmi maraq və 
fəaliyyət dairəsinin nə dərəcə ge-
niş olduğu dərhal gözə çarpır.

Rafiq müəllim ictimai həyatda 
da fəal iştirak etmişdir. O, milli 
və beynəlxalq elmi-praktik konf-
ranslarda, Azərbaycanın hüdud-
larından kənarda keçirilən sim-
poziumlarda tanınmış alim və 
mütəxəssis kimi mühazirələrlə 
çıxış etmişdir.
Rafiq Mehdiyev respublikada 
yüksəkixtisaslı və elmi-pedaqoji 
kadrların attestasiyası sahəsində 
dövlət siyasətini həyata keçirən 
dövlət orqanı - Azərbaycan Res-
publikasının Prezidenti yanında 
Ali Attestasiya Komissiyasının 
(AAK) rəyasət heyətinin üzvü kimi 
də fəaliyyət göstərmişdir. Təbii ki, 
elmin gələcəyini düşünən alim 
yüksəkixtisaslı kadrların hazır-
lanmasından da kənarda qala bil-
məzdi. Bu səbəbdən Azərbaycan 
müstəqillik əldə etdikdən sonra 
yaradılan Ali Attestasiya Komissi-
yası rəyasət heyətinin ilk üzvlərin-
dən biri prinsipiallığı, obyektivliyi, 
yüksək elmi ilə fərqlənən Rafiq 
müəllim oldu. O, gənc alimlərin ye-
tişməsində müstəsna fəallıq göstər-
di. AAK-nın sədri Azad Mirzəcan-
zadə kimi, Rafiq müəllim də gənc 
tədqiqatçılara xüsusi qayğıkeşlik, 
tələbkarlıqla yanaşır, onlara mey-
dana çıxan çətinliklərin həllində 
kömək edir, dissertasiyalarının 
vaxtında müdafiəyə təqdim olun-
masına çalışırdı.
Rafiq Mehdiyev saf əqidəli vətən 
övladı idi. Onun vətəndaş mövqe-
yi, vətənpərvərliyi, gənc nəslin tə-
lim-tərbiyəsində rolu, yetişdirdiyi 
alimlərə diqqət və qayğıkeşliyi 
elmə, milli-mənəvi dəyərlərimizə, 
vətən torpağına bağlılıqdan qay-
naqlanırdı.
Professorun tədqiqatlarında müa

sir dövrdə ətraf mühitin həd
dindən artıq çirklənməsi ilə bağlı 
meydana çıxan problemlər, dün
ya enerji istehsalında 90 faizdən 
çox payı olan neftdən istehsal 
edilən karbohidrogen tərkibli ya-
nacaqların mövcud yanma me-
todunun qüsurları araşdırılır. 
Rafiq müəllim 2020-ci ildə mü-
hərrikçi alim kimi elmi-tədqiqat 
layihəsi hazırlayaraq hökumətə 
təqdim etmişdir. Bu layihələrdən 
biri “Azərmaş” ASC-nin istehsalı 
olan Khazar (Xəzər) avtomobi-
linin Peugeot tipli mühərrikinin 
“MR-Proses” yanma mexanizmi-

ni tətbiq etməklə modernizə edib 
işlənmiş qazların yüksək ekoloji 
təmizliyi və az yanacaq sərfi ilə 
dünya səviyyəsində seçiləcək bir 
avtomobilin ərsəyə gətirilməsinə 
həsr olunmuşdur. LPG yanaca-
ğı ilə işləyən TÜMASAN traktor 
mühərrikindən fərqli olaraq bu 
layihədə özəl cüt sorma klapanla-
rı, silindr başlığı və sorma kollek-
toru olan mühərrikin layihələn-
dirilməsi nəzərdə tutulmuşdur.
300-dən çox elmi əsərin, 15-ə 
yaxın ixtiranın müəllifi olan ali-
min son ixtiralarından biri maye 
qazla işləyən dizel mühərriki-
dir və bu ixtira Türkiyədə böyük 
uğur qazanıb. Bir sıra ixtiraları 
bəzi Qərb dövlətlərində, o cümlə-
dən İngiltərə, İtaliya, Almaniya, 
eləcə də Rusiya və Yaponiyada 
patentləşdirilib. Yetişdirdiyi 20-
dən artıq alimin arasında Alma-
niya, Hindistan, İraq, Suriya və 
Ukrayna vətəndaşları da var.
Uzun illər qardaş Türkiyədə - İs-
tanbul Texniki Universitetində 
çalışmış, elmə öz mühüm töhfələ-
rini vermiş Rafiq müəllim ömrü-
nün son illərini doğma vətənində 
- Azərbaycanda olmuşdur. Arzu-
sunda olduğu doğma torpaqları-
mızın - Qarabağın və Şərqi Zən-
gəzurun işğaldan azad edilməsi 
Rafiq müəllimi də çox sevindi-
rirdi. O, özünü ata ocağı - doğma 
Cəbrayılın düşmən tapdağından 
azad olunmasının sevincini yaşa-
dığı üçün xoşbəxt hesab edirdi...
Bu gün aramızda olmasa da, Ra-
fiq Mehdiyevin əziz xatirəsi onu 
tanıyanların qəlbində daim yaşa-
yacaq.

Energetika nazirinin müavi-
ni Samir Vəliyevlə Türkiyənin 
külək enerji sənayesində fəaliy-
yət göstərən “Ataseven Group” 
şirkətinin sədri Mustafa Ataseve-
nin rəhbərlik etdiyi nümayəndə 
heyəti arasında görüş keçirilib.
Nazirlikdən bildiriblər ki, gö-

rüşdə şirkətin Türkiyədə külək 
elektrik stansiyalarının qurulma-
sı ilə yanaşı, turbin avadanlıqları-
nın istehsalı və onların, eləcə də 
istehsal olunan enerjinin ixracı 
sahəsində fəaliyyəti barədə mə-
lumat verilib. Azərbaycanla bu 
istiqamətdə əməkdaşlıq imkanla-

rı nəzərdən keçirilib.
Azərbaycanda həyata keçirilən 
yaşıl enerji, o cümlədən, külək 
enerjisi layihələrindən bəhs edi-
lib. Qeyd edilib ki, bərpa olunan 
enerji avadanlıqlarının yerli is-
tehsalı və yaşıl enerjinin ixracı 
Azərbaycanın yaxın gələcək üçün 
gündəliyində yer alan məsələlər-
dəndir.
Söhbət zamanı vurğulanan istiqa
mətlər üzrə əməkdaşlıq perspek-
tivlərinin müəyyənləşdirilməsi 
məqsədilə müzakirələrin davam 
etdirilməsi və şirkətlə Energetika 
Nazirliyi yanında Bərpa Olunan 
Enerji Mənbələri Dövlət Agentli-
yi arasında əməkdaşlıq əlaqələri-
nin qurulması barədə razılıq əldə 
olunub.

İqtisadiyyat naziri Mikayıl Cab
barov gələn ildən gəlir vergisinin 
tətbiqi ilə bağlı qərarı əsaslandı-
rıb.
Milli Məclisin İqtisadi siyasət, sə-
naye və sahibkarlıq komitəsinin 

iclasında “Azərbaycan Respub-
likasının 2026-cı il dövlət büdcə-
si haqqında” qanun layihəsinin 
müzakirəsi zamanı iqtisadiyyat 
naziri deyib ki, 1 yanvar 2026-cı 
ildən gəlir vergisi ilə bağlı güzəş-

tin vaxtı bitir.
“Güzəştin sosial iqtisadi məq
sədlərinə əsasən nail olunduğu-
nu, habelə əmək bazarının rəs-
miləşdirilməsi sahəsində əldə 
edilmiş nailiyyətləri qorumaq və 
daha da artırmaq üçün vergi in-
zibatçılığı kifayət qədər güclən-
dirilməsini nəzərə alaraq, eyni 
zamanda leqallaşma prosesinin 
davam etməsinə münbit şərait 
yaradıb qorunması, o cümlədən 
daha aşağı gəlirlilərə aşağı ver-
gi yükünü müəyyən etmək üçün 
qeyri-neft qaz özəl sektorunda 
da əməkhaqqılarını tədricən mər-
həlili şəkildə vergiyə cəlb edilmə-
si barədə təkliflər təqdim edilib”, 
- deyə nazir bildirib.

“AZCON Holding”in şirkətlərin-
dən olan “Bakı Metropoliteni” 
QSC rəqəmsal dünyanın tələb-
lərinə keçidə uyğun olaraq daha 
bir yenilik edib.
QSC-dən bildirilib ki, Bakı met-
rosunda sərnişinlər artıq gediş 
haqlarını NFC-ni dəstəkləyən 
bütün yerli bank kartları, eləcə də 
“Apple Pay” və “Google Pay” ilə 
ödəyə biləcəklər.

Paralel olaraq “BakıKart”, “Bir-
Bank” və “M10”la ödəniş qüvvə-
də saxlanılır.
“Bir müddətdir sınaq rejimində 
tətbiq edilən ödəniş üsulunun 
artıq metropolitenin bütün stan-
siyalarında tətbiqinə başlanılıb. 
Yenilik Bənövşəyi xəttin stansiya-
larında uğurla sınaqdan keçirilib. 
NFC-dən istifadə zamanı bank 
kartlarında balans olmasa belə, 

sərnişinlərə birdəfəlik keçid im-
kanı veriləcək. Lakin balans artı-
rılmasa, kartla ödəniş avtomatik 
bloklanacaq. Hazırda eyni turni-
ketdən eyni kartla keçid etmək 
üçün 10 dəqiqə gözləmək lazım 
olsa da, digər turniketdən göz-
ləmədən eyni kartla ödəniş et-
mək mümkündür”, - deyə “Bakı 
Metropoliteni” QSC-nin yaydığı 
məlumatda bildirilir.

Azərbaycan və Yunanıstan ara-
sında enerji sahəsində əməkdaş-
lıq imkanları müzakirə edilib. Bu 
barədə Azərbaycanın energetika 
naziri Pərviz Şahbazov “X” hesa-
bında paylaşım edib.
“Yunanıstanın Azərbaycandakı 
diplomatik fəaliyyəti başa çatan 

fövqəladə və səlahiyyətli səfiri 
Xristos Kapodistrias ilə görüşdük. 
Neft-qaz və bərpa olunan enerji 
sahəsində əməkdaşlıq, həmçinin 
iki ölkə arasında iqtisadi, sənaye 
və texnoloji sahələrdə əməkdaşlıq 
üzrə Birgə Komissiyanın növbəti 
iclası ilə bağlı məsələlər müzakirə 

olundu. Cənub Qaz Dəhlizinin Av-
ropanın, o cümlədən Yunanıstanın 
enerji təhlükəsizliyinin təminində 
oynadığı rol yüksək qiymətlən-
dirildi. Bu ilin ilk doqquz ayında 
Azərbaycandan Yunanıstana 800 
milyon kubmetr təbii qaz tədarük 
edilib”, - paylaşımda qeyd edilib.

Bu il Azərbaycanda əsas kapita-
la cəmi investisiya qoyuluşu 22,6 
milyard manat, 2026-cı il üzrə isə 
24,6 milyard manat təşkil edəcəyi 
proqnozlaşdırlır.
Bu məsələ Milli Məclisin İqtisa-
di siyasət, sənaye və sahibkarlıq 

komitəsinin iclasında müzakirə 
olunan Azərbaycan Respublika-
sının 2026-cı il dövlət büdcəsinin 
layihəsinə Azərbaycan Respubli-
kası Hesablama Palatasının rəyin-
də öz əksini tapıb.
Sənədə əsasən, bu göstəricilər 

üzrə real artım tempinin müvafiq 
olaraq 0,5% və 6,9% olacağı göz-
lənilir.
“Büdcə zərfi”nə əsasən, orta-
müddətli dövr üzrə əsas fiskal 
parametrlər xam neftin müxtəlif
qiymət ssenariləri əsasında hazır-
lanıb. Baza ssenari üzrə proqnoz-
ların hazırlanması zamanı əsas 
ekzogen parametr olan neftin 
qiyməti 65,0 ABŞ dolları müəy-
yən edilib.
Bu ssenariyə əsasən, növbəti ildə 
ölkə iqtisadiyyatının real ifadə-
də 2,9% artacağı, istehsal olunan 
ÜDM-in isə 134,1 milyard manat 
olacağı proqnozlaşdırılır. Növbə-
ti ildə yalnız qeyri neft-qaz sekto-
runun iqtisadi artıma töhfə verə-
cəyi nəzərdə tutulur.

2026-cı ildə Əmək və Əhali-
nin Sosial Müdafiəsi Nazirliyi 
yanında Dövlət Sosial Müda-
fiə Fondunun (DSMF) büd-
cə xərclərinin 8 milyard 483 
milyon 70 min manat (2025-ci 
illə müqayisədə 10,5% və ya 
806.6 milyon manat çox) ol-

ması proqnozlaşdırılır. Bu, 
Milli Məclisin Əmək və sosial 
siyasət, İqtisadi siyasət, sənaye 
və sahibkarlıq komitələrinin 
iclasında müzakirəyə çıxarılan 
“Dövlət sosial müdafiə fondu-
nun 2025-ci il büdcəsi haqqın-
da” qanun layihəsində əksini 

tapıb. Sənədə əsasən, xərclərin 
8 milyard 323,1 milyon mana-
tının DSMF-nin gəlirlərinin, 
159 milyon 970 min manatının 
isə Fondun cari ilin sonuna 
istifadə olunmamış qalığının 
hesabına qarşılanması nəzər-
də tutulur.

2026-cı il üzrə işsizlikdən sığor-
ta fondunun xərcləri 266,4 mil-
yon manat (2025-ci illə müqa-
yisədə 2.2% və ya 5.7 milyon 
manat çox) proqnozlaşdırılır.
Bu, Milli Məclisin Əmək və 
sosial siyasət, İqtisadi siyasət, 

sənaye və sahibkarlıq ko-
mitələrinin keçirilən iclasın-
da müzakirəyə çıxarılan “İş-
sizlikdən sığorta fondunun 
2026-cı il büdcəsi haqqında” 
qanun layihəsində əksini ta-
pıb. Məlumata görə, xərclərin 

238.3 milyon manatı (2025-ci 
illə müqayisədə 15.5% çox) 
işsizlikdən sığorta fondunun 
növbəti il üzrə gəlirləri, 28.1 
milyon manatı isə Fondun ya-
radılmış ehtiyatından qarşıla-
nacaq.

